
JE IA NOnO DE L VIVOde E. IZGUR
kuri enkonduko de E. LANTY 
antaŭparolo de N. KRUĈININ, 

prezidanto de 1’Tutukrainia Asocio de Proletaj Verkistoj 
kaj prezidanto de la Tutukraina “Proletkult"

Jen kion diras la kritiko:
“Se Izgur venus en la verkistan rondon kun tiu ĉi verko 

kiel unua produktaĵo de lia talento, ĝi sola sufiĉus por loki 
lin sur la unuan vicon de plenkonscia] eminentuloj, sed 
Izgur jam donis al la homaro multajn aliajn similajn trezorojn 
kaj lia lasta verko estas plia Stupo en lia pilgrimado al la 
vero kaj lumo. Ĉiu fragmento de “Je la nomo de l’Vivo“ 
valoras pli multe ol tutaj verkoj de aliaj aŭtoroj, kies plumoj 
bele rakontas, bele priskribas, sed nenion diras. Ĉiu frazo 
de Izgur estas sentenco, ĉiu lia sceno prezentas la mizeron 
de la homaro tiel longe baraktanta por liberigi sin de tiel 
diversspecaj katenoj ...“ — Saljo.

(KATALUNA ESPERANTISTO)

ENHAVO:
I. Prologo. — II. En Malproksimon. — III. Servado al 
la Morto. — IV. Religio. — V. Ribelo de 1’konscio. — 
VI. Sur la vojo al venko. — VII. La venko. — Epilogo.

ilustraĵoj. Bona papero, bela presado.IT224 paĝoj, 1
Prezo: 2 mk. g., luksa papero 2.50 mk. g.

Profitu la nunan favoran prezon. 
Ne prokrastu mendi la belegan 
volumon ĉe la Administracio de SAT:

n. Lerchncr, Colmstr. 1, leipzig-O-21



MAJSTROJ KAJ DISĈIPLOJ
ALEGORIO

ER.O-DE-HOMAKO
Antaŭ multaj, multaj miljaroj la homaro vivis feliĉe, kaj ne konis 

Ia mizeron kaj suferon. La varma suno senĉese brilis, la vetero estis 
ĉiam agrabla, varma kaj bela... La naturo ĉiam estis verda, milionoj 
kaj milionoj de diversaj floroj en multaj, pli kaj pli belaj koloroj 
kolorigis la verdan herbaron... La birdoj gaje kantis kaj aŭdigis 
diversajn melodiojn...

Feliĉaj homparoj senĝene ĝojis la vivon, nekoninte la Tempon, mal- 
feliĉon, malsanon kaj suferon... La Naturo donis al ili la pli kaj pli 
bongustajn fruktojn kaj la abeloj kolektadis la dolĉan mielon ... Ili 
ne devis pene labori, ŝviti sangon por la “ĉiutaga pano“. Ili ne havis 
pensojn malbonajn. Ilia stomako ne devigis mortigi unu la alian pro 
panero, eĉ malsanoj ne suferigis ilin. Ne estis diversaj nacioj, gentoj 
kaj sociaj klasoj... Ili estis nur homoj, kiuj vivis laŭ la leĝo de 
Naturo. Ne estis diversaj religioj, dogmoj kaj pastroj, kiuj nun 
disigas la homaron. Ili simple kredis en la Vivo. Ili amis la vivon ... 
Ili ne disputis pri dioj, sekve ili ne havis kaŭzon por interbatali...

Ili parolis en unu sola horna lingvo, kiel la hirundoj parolas inter 
si hirunde, la najtingaloj najtingale, la abeletoj abele sur la tuta 
Tero...

La homoj parolis home ...
Kaj la homaro vivis kune en unu granda familio... Kaj ĉio estis 

komuna... Ne ekzistis homo, kiu diris kaj montris, ke “tiu estas 
mia“. La naturo al ĉiu donis egale: nutraĵon, varmon, sunradion, 
aeron, ripozejon, hejmon, ĝenerale feliĉon ...

Ne estis tiam kapitalistoj kaj proletarioj.... Ne estis privat- 
posedajo, kapitalo kaj privilegio... Ne estis riĉuloj kaj malriĉuloj... 
Ne estis artefarita “ordo“ kaj “leĝo“.. .

Nur regis harmonio inter la gaja homaro...
Pri tiu ĉi epoko restis io en Ia memoro de la homaro. En legendoj 

de diversaj popoloj postrestis io el la perdita mondo. Unuj diras, 
ke tiu mondo estis la paradizo, aliaj legendoj pri ora epoko rakontas, 
aŭ Edenĝardeno. Sed ĉiu popolo havas legendon pri tiu perdita, 
feliĉa mondo ...

Sed poste venis ia mondkatastrofo kaj la homaro perdis tiun 
mondon. Venis sufero kaj malfeliĉo, mizero kaj baraktado por la 
homaro.

Sed restis la memoro kaj sopiro je tiu perdita paradizo, pri tiu 
perdita mondo. Kaj venis la kredo pri la reakiro de tiu tempo.

La sufero estis granda de la homaro. Ĉiam pli kaj pli grandiĝis 
la malfeliĉo kaj la malespero...

Kaj en tiu ĉi granda sufero kaj malespero venis homo antaŭ dumil 
jaroj, kiu profunde sentis la doloron de la malfeliĉa homaro.

Kaj tiu homo donis la unuan ideon, per kio la homaro povos 
atingi la sopiratan mondon kaj sopiratan feliĉon.

Li donis al la homaro la ideon pri Amo kaj pri Espero. Li, la 
unua Majstro instruis nin pri tio, ke ni devas ami unu la alian, se mi 
volas esti feliĉa. Kaj Ii instruis nin esperi tiun Novan Mondon. Li 
instruis nin pri tio, ke ne ekzistas gentoj, nacioj, sed ni ĉiuj estas 
fratoj. Kaj li donis sian tutan vivon por la homaro. Li estis la unua 
Majstro...

Kaj estis disĉiploj, kiuj instruis kaj disvastigis la Ideon ...
Kaj ekestis la unua Ilo por la suferanta homaro...

Kaj venis Majstro, kiu diris: Estas granda malvereco en la horn; 
socio, la socia ordo estas malĝusta. Ĝis tiam ne estos feliĉo, ĝis 
kiam dividos la homaron sociaj klasoj. Ni povos atingi la Novali 
Mondon, se ĉesos Ja privatposedajo, kaj ni ĉiuj egale laboros por la 
profito de la homaro, se ni komune laboros por la komuno...

Kaj venis veraj disĉiploj, kiuj disvastigis la Ideon...
Kaj ekestis la dua Ilo por la konstruo de Nova Mondo ...

Kaj venis Majstro, kiu kreis por ni komunan lingvon kaj diris: 
La granda homa familio, se nur komprenos unu la alian, estos feliĉa. 
Kaj li dediĉis sian tutan vivon por la konstruo de Nova Mondo. Li 
kreis por ni komunan, homan lingvon sennacian...

Kaj la veraj instruatoj disvastigas la Ideon ...
Kaj ekestas la tria Ilo por la konstruo de Nova Mondo...

Kaj venis Majstro kaj diris: — La homaron suferigas malsanoj, 
frue pereigas la morto, ĉar ĝi ne vivas laŭ la ordo de naturo. Nur 
per sana korpo kaj cerbo povos esti la homaro feliĉa kaj nur per la 
sana korpo kaj animo ni povos labori kaj atingi la Novan Mondon.

Kaj Ii donis al ni la manieron, kiel estu nia korpo kaj cerbo sana 
kaj forta...

Kaj la veraj disĉiploj disvastigas la Ideon ...
Kaj ekestis la kvara Ilo por la konstruo de Nova Mondo...

La Majstroj sentis profunde la homan doloron kaj ili serĉis kaj 
montris la Vojon al Nova Mondo. Hi estis feliĉaj, kiam kreis por ni 
manieron, ilon, ideon, per kio ni povos atingi la komunan celon.

Ni iru la Vojon montritan de niaj Majstroj kaj 'ni atingos la Novan 
Mondon... \

AL ZAMENHOF
A. HULIGIN

En lando, de la ĉar’ premita, 
Ĝeminta dum de U jaroj ar’, 
Vi kreis lingvon, nun uzitan
De ni por venk’ de l’ Proletari

Kaj ĉie sur la glob’ de l’ tero 
Kaj spite al riĉula voi'
Per ĝi semata estas vero, 
Vekata estas la popol’.

En man de l' mondlaborularo, 
Marŝanta al la hela eei’, 
Rompii’ ĝi estas por ĉenaro 
De naciec-malvasta ĉ el'.

Do, kiam festos ni alvenon 
De la Estonta Mondsoci', 
Ni rememoros vian penon 
Por la forigo de Naci’...

LA DIMANĈO
NENIU

Sola for de urba bruo, meze de vasta torf-teritorio, cirka nate de 
silenta arbaro, kolose kuŝas granda elektroenergiejo kun siaj ĉiam 
fumvomantaj kamentubegoj, kvazaŭ io granda funkcianta koro de 
senforma korpego, al kiu ĝi prezentas la cirkulantan sangon, la 
kreantan forton. De ĝi disetendiĝas kabloj kvazaŭ nervaro, en kiuj 
fluas la energio al la modestaj vilaĝoj, brulantaj urboj, kie sonore 
veturas la tramvagonoj, ardas lume miloj da elektrolampoj, zume 
laboradas la fabrikoj, ĉiuj kunligitaj kun la funkcianta koro.

Proksime al la laborejoj, novkonstruitaj etaĝaj lignodomoj amas- 
iĝas en blokoj, neĝkovritaj ĝardenetoj, hejmeca humoro, virina 
laŭteco ĉirkaŭas ilin, en si kaŝante la erojn de la kolektiva Laboro. 
Jen estas la laborista kolonio.

Ĉie vidiĝas la febra takto de 1’ kreemo. Duonkonstruitaj laborejoj 
novaj, aroj da maŝin-pecoj amasiĝas en montetoj. La lasta refortiĝo 
de I’ februara vintro metis altan neĝkovrilon sur ĉiujn objektojn kaj 
en blanka reflekso brilas la pejzaĝo en la alproksimiĝinta vespera 
krepusko.

La laboro jus estas ĉesigita, ankoraŭ la lastaj tremoj de fsiren- 
bleko vagadas en la spaco, mallaŭtiĝas la zumanta bruado de ro- 
taciantaj maŝinradoj, unu post la alia en la laborejoj estingiĝas la 
lumo, nur la tagnokta uzino la energi-produktejo estas arde lumigata, 
tie la laboro ne ĉesas, neniu funkcianta maŝino haltigas, tie ne estas

ripoztempo por la batanta koro, *por ke la korpo ne senmoviĝu. La 
grandaj vaporturbinoj tagnokte konstante zumas siajn unutonajn 
kantojn, nigraj gardantoj observas ĝiajn lacigajn melodiojn.

9 - • < * • Li'* • ' ' •

El la laborejoj ekmarŝas nigraj siluetoj sin balancantaj. Laŭlonge 
ili etendiĝas en serpentumajn vicojn kaj direktiĝas al unu punkto, 
kie la branĉoj kunfandiĝas, malaperas en grandan domon, kies kon- 
turoj akra-nigre distingiĝas el la blanka postspaco. El ĝiaj fenestroj 
frost-t re mante dancas la lumradioj sur la glacianta neĝo. Gi estas 
la laborista klubo.

Malrapide ili kolektiĝis, ducent simplaj gardistoj de la granda 
revolucio. En ĉies memoro sin kaŝas sangoz- kaj batalplenaj tagoj, 
kiam ĉies unu mano estis ĉe la laboranta martelo kaj la alia tenis 
fusilon por esti ĉiam preta kontraŭ la embuskanta pasinto. Nun jam 
tiu tempo pasis for, sed la batalantoj ne ripozas. Dumane ili rekon- 
struas el la ruinaĵo la pli bonan, pli justan kunvivon kaj surdorse 
portadas la gigantan ŝarĝon de 1’ kulturiga laboro por forigi ĉiujn 
robojn, hereditajn de despotismo, malbenadojn, en kies katenoj la 
popolo baraktas.

La murmurado ĉiam pli laŭtiĝis. El la vestaĵoj de la novvenintoj 
sentiĝas la malvarmo, kvazaŭ ia frosta spirego. La sekretario sen- 
humore registris en la kontrolistojn la sin anoncantajn kaj unutone 
respondadis je la demandoj. Ĉie seriozaj zorgoplenaj vizaĝoj mon- 
triĝas, kelkloke vigla disputo akompanata per pasia gestado rompas 
la samtona n murmuradon. Ili ekmoviĝis al la ĉambrego. Hodiaŭ 
estas plena kunveno de la partiĉelo uzina. La tagordo estas grava, 
malĝojiga. Ĝin oni solvi devas.

La tempo pasis ĝis komenco. Akre sonoras la sonorilo. Ĉio silent- 
iĝas. La sekretario malrapide iras al la tribuno. Kuraĝe rigardanta 
junulo, trapenetrita per krea vigla laboremo. Lia voĉo akre tranĉas 
la aeron kaj resoniĝas de la muroj. En lia raporto tremas la dolora 
malĝojo.

— Kamaradoj’ La partiĉelo havas financan krizon por plenumi 
la kultur-movadajn taskojn! La likvido de analfabeteco en nia labor- 
rondo je tempo estas fiksita, sed mankas mono por la pli intensiva 
laboro. Ankaŭ aliaj gravaj klerigaj programoj deciditaj ne estas 
efektivigeblaj pro la sama kaŭzo. La sekretariejo de nia partiĉelo 
ne povas disdoni senpagajn kontraŭreligiajn, porpolitikajn broŝurojn 
en la ĉirkaŭaj vilaĝoj, ĉar mono mankas. Hodiaŭ mi prezentas tiun 
ĉi gravan problemon al vi, por solvi ĝin ...

La instruisto de 1’ analfabetuloj sektone, senpasie parolis.
— Ne estas kajeroj, libroj, skribiloj je dispono. La havataj jam 

estas tro eluzitaj kaj la kvanto malsufiĉas por la bezono. Ĉiutage 
tri analfabetaj kursoj funkciadas, sed la manko de necesaj lerno- 
libroj tre malakcelas la rezulton. Ĉiam novaj lernantoj sin anoncas 
kaj, se ni volas likvidi la analfabetecon je la difinita tempo, hi devas 

ankoraŭ organizi tri kursojn. Sed la lerniloj sufiĉas eĉ ne por la 
nunaj. Unu kurso atendas la lernilojn de la alia. Ili vagadas tien- 
reen. Ĉion ni bezonus renovigi kaj la kvanton pligrandigi...

Serioza zumado rompis la silenton. Ĉiu zorgplene rigardis antaŭ 
sin. serĉante solvon.

La “ruĝa direktoro** de 1’ entrepreno petis parolrajton. Modesta 
juna laboristo karesdorlotata de ĉiuj, kiu en la laborista universitato 
akiris sian kapablon por la direkta laboro, kontroli akceli la produkt- 
adon, gardi la proletaran intereson. Permane, enpensiĝante, li glat- 
igis la krispajn buklojn de sia blonda hararo, ĉirkaŭrigardis la ĉarnbr- 
egon, insisteme li ekparolis:

— La stato ne estas tiom malesperiga, la problemon solvi eblas ... 
— li diris admone.

Atentstreĉitaj rigardoj direktiĝis al li.
— Kiel mi scias, la kooperacio de la kolonio volas provizi sian 

magazenon por somero per glacio. Ni estas ĉi tie ducent Gekama- 
radoj. Se ni farus dum venonta dimanĉo tiun laboron, la gajnitan 
sumon enspezus la ĉelkaso kaj la krizo estus solvita.

■— Brave, Aleksandrov! — ekkriis kelkuloj.
La administranto de 1’ kooperacio sin levis paroli. Rapideme li 

diris la vortojn preskaŭ nekompreneble: — La glaciprovizado de 
1’ magazeno urĝus. Baldaŭ la frosto ĉesos. La stokita nutraĵo nun 
estas en la vendejo, kie entute mankas loko. Nova stokaĵo estas 
atendata. Por la laboro dungi laboristojn ne estas eble, ĉar el la 
ĉirkaŭaj vilaĝoj la vilaĝanoj ne venas pro la tro alta frostotempera- 
turo. Certe ni povus entrepreni ĉi laboron, ankaŭ- la kooperacio 
profitus el ĝi. Se ni komencus la glaciliveradon je la oka horo ma- 
tene, eble ni finus ĝin ĝis la kvara posttagmeze. Du mil pudoj da 
glacio estas bezonataj. Nur ni ĉiuj ĉeestu!

Kontentaj ridetoj superregis la vizaĝojn. La premantan malĝojon 
forpelis la vigla diskutado. yit

* oijriGii *♦

Dimanĉon matene antaŭ TFmtagazeno kolektiĝis la trupo. La 
sekretario, sidanta sur sukerkesteto, per piedoj tamburadis sur la 
tero fajfante proletkanton por la takto. Per rigidaj manoj li re- 
gistradis la alvenintojn.

— Saluton, Sergej Ivanoviĉ! Terura frosto estas hodiaŭ. Mi 
rigardis hejme la barometron. Gradoj 34.

— Vi ankaŭ alvenis, Aleksandrov! — li respondis gajhumore. — 
Jes, ŝajnas, ke la vintro prezentas ŝian plej lastan forton.

4*

Korboj venis kun virinoj el la varmaj hejmoj, martelegoj ŝtalo- 
stangoj ekmarsis el la laborejoj. Ĉies vangojn ruĝigis la malvarma 
venteto kaj la spiroj suprenŝvebis kiel etaj nuboj. La vestojn, barb-

37






























